ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ
 ՀԱՏԿԱՑՆԵԼՈՒ ՄԱՍԻՆ

1. Իրավական ակտի ընդունման անհրաժեշտությունը
	Կառավարության որոշման նախագծի ընդունումը (այսուհետ` Նախագիծ) պայմանավորված է պետության կողմից երաշխավորված անվճար բժշկական օգնության և սպասարկման գորժնթացի ապահովմամբ, մասնավորապես սոցիալապես անապահով և հատուկ խմբերում ընդգրկված անձանց անհրաժեշտ անհետաձգելի հիվանդանոցային բժշկական օգնության պատշաճ ապահովմամբ:

2. Ընթացիկ իրավիճակը և խնդիրները 
[bookmark: _GoBack]Հանրապետության տարածքում պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման համար բուժհաստատությունների հետ կնքված պայմանագրային գումարների գերակատարումները պայմանավորված են սոցիալապես անապահով և հատուկ խմբերում ընդգրկված անձանց անհրաժեշտ անհետաձգելի հիվանդանոցային բժշկական օգնության կազմակերպման, ինչպես նաև որոշ ծրագրերի շրջանակներում մատուցվող ծառայությունների նկատմամբ պայմանագրային գումարի չսահմանափակման, ինչպես նաև առանց հերթագրման բուժօգնության կազմակերպման սկզբունքի կիրառմամբ: Նախագծով նախատեսվում է մի քանի միջոցառումների արդյունքային ցուցանիշների փոփոխություն, մասնավորապես. «Ախտորոշման ճշտման նպատակով լաբորատոր-գործիքային ախտորոշիչ հետազոտություններ նեղ մասնագիտացված կենտրոններում և շարունակական հսկողություն պահանջող և առանձին հիվանդությունների բուժման ծառայություններ» միջոցառման մասով հաշվի առնելով ֆինանսական միջոցների արդյունավետ բաշխումը կատարվել են փոփոխություններ, որով էլ պայմանավորված անհրաժեշտ է կատարել նաև արդյունքային ցուցանիշների փոփոխություն: Խորհրդատվական, մասնագիտական աջակցություն և հետազոտություններ միջոցառման մասով ավելացվել են նոր ցուցանիշներ և մեկ ցուցանիշ փոխվել է քանի որ տվյալ ցուցանիշի ապահովումը նախատեսվում է 2024 թվականին, Հեմոդիալիզի և պերիտոնիալ դիալիզի անցկացման ծառայություններ միջոցառման ցուցանիշները ճշգրտվել են, Հոգեկան և նարկոլոգիական հիվանդների բժշկական օգնության ծառայություններ միջոցառման ցուցանիշները ճշգրտվել են եռամսյակային արդյունքային ցուցանիշները համապատասխանեցվել են տարեկան ցուցանիշին:

3. Առաջարկվող կարգավորումների բնույթը.
Կառավարության որոշմամբ առաջարկվող նախագծի նպատակը մատուցված/մատուցվելիք բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է: 
Նախագծով նախատեսվում է մի քանի միջոցառումների արդյունքային ցուցանիշների փոփոխությունը, նշված արդյունքային փոփոխությունները բխում են Առողջապահության նախարարության բնականոն գործունեության ապահովման և ծրագրային բյուջետավոր ճշգրիտ ներկայացման համար:

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության ֆինանսատնտեսագիտական վարչության աշխատակիցների կողմից: 

5. Իրավական ակտի ընդունման դեպքում ակնկալվող արդյունքը.
Կառավարության որոշման կիրառման արդյունքում ակնկալվում է բնակչությանը ապահովել պետության կողմից երաշխավորված անվճար բժշկական օգնության և սպասարկման ծառայություններով:

6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման արդյունքում 2023 թվականի պետական բյուջեի ծախսերը կավելանան 1,000,000.0 հազար ՀՀ դրամի չափով:

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2023 թվականի պետական բյուջեի մասին» օրենքը և ՀՀ կառավարության 2022 թվականի դեկտեմբերի 29-ի N 2111-Ն որոշումը:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:
